
I Concurso de fotografía científica
Do 8 de maio ao 4 de xuño de 2026

Bases
No marco do Plan anual de actividades da Unidade de Cultura Científica e da Innovación (UCC+i) da 
Universidade de Vigo «Ciencia de Ida e Volta», que conta coa colaboración da Fundación Española para a 
Ciencia e a Tecnoloxía – Ministerio de Ciencia, Innovación e Universidades, convócase a primeira edición do 
concurso de fotografía «A beleza do natural».

En que consiste o concurso «A beleza do natural»?
É un concurso de fotografía que forma parte das actividades da Unidade de Cultura Científica e da 
Innovación (UCC+i) con motivo do «Día Internacional da Diversidade Biolóxica» (22 de maio).
O seu obxectivo é promover a valoración da biodiversidade a través da fotografía, premiando as mellores 
imaxes relacionadas coa natureza.
Establécense dúas categorías de participación:

—	 Público xeral: persoas maiores de 18 anos, incluíndo a comunidade da Universidade de Vigo. 
—	 Estudantado de primaria e secundaria: persoas con idades comprendidas entre os 8 e os 14 anos.  

Requisitos de participación
1.	 Poderá participar toda persoa pertencente á comunidade universitaria da Universidade de Vigo, así 

como o público xeral maior de 18 anos na categoría público xeral. 
2.	 Poderá participar estudantado de primaria (terceiro ciclo) e secundaria (primeiro ciclo), con idades 

comprendidas entre os 8 e os 14 anos. 
3.	 Cada persoa participante poderá enviar un máximo de tres obras orixinais en formato dixital, en cor 

e/ou branco e negro. Só unha das obras poderá resultar premiada. Cada imaxe deberá levar un título 
identificativo. 

4.	 Poderá empregarse calquera técnica fotográfica. 

5.	 Non está permitido o uso de imaxes creadas mediante intelixencia artificial (IA). 
6.	 A temática será «A beleza do natural», podendo reflectir especies animais ou vexetais, ecosistemas ou 

metáforas visuais relacionadas co lema. Aqueles traballos que non se adecúen á temática poderán ser 
excluídos do concurso. 

7.	 As fotografías deberán ser orixinais e non ter sido premiadas previamente. 
8.	 As persoas participantes responsabilízanse de que as imaxes non vulneren dereitos de terceiros. 
9.	 A organización poderá excluír aquelas obras que non cumpran a temática ou os requisitos establecidos. 

Desenvolvemento do concurso
O prazo de participación no concurso comprenderá desde o 8 de maio de 2026 ás 14:00 horas ata o 4 de 
xuño de 2026 ás 14:00 horas. Non se admitirán obras enviadas fóra deste período. As persoas participantes 
deberán enviar os arquivos das fotografías, ou ben a ligazón para a súa descarga, ao correo electrónico da 
Unidade de Cultura Científica e da Innovación (ucc@uvigo.gal), indicando no asunto «Concurso de fotografía 
científica». No corpo do correo deberán incluírse:
-	 Na categoría de público xeral: Nome, apelidos, DNI ou documento equivalente, título das fotografías e 

un teléfono de contacto, preferiblemente móbil. 
-	 Na categoría de estudantado: Nome, apelidos e idade do menor, DNI ou documento equivalente no 

caso de habelo, título das fotografías e un teléfono de contacto dun adulto responsable, preferiblemente 
móbil. 

Posteriormente, todas as obras participantes serán publicadas na web da UCC+i e algunhas delas poderán 
formar parte dunha exposición.

Xurado e criterios de valoración
O xurado estará composto por un mínimo de tres persoas de diferentes áreas de coñecemento, incluíndo 
polo menos unha persoa profesional da fotografía.
Entre o 5 e o 10 de xuño abrirase o prazo de valoración do público, para o cal se habilitará un formulario de 
votación.
O fallo anunciarase o 12 de xuño de 2026.
Criterios de valoración (máximo 25 puntos)
1.	 Contido (máximo 5 puntos)
Adecuación ao tema e capacidade de transmitir «A beleza do natural». 
2.	 Creatividade (máximo 5 puntos)
Orixinalidade e uso creativo dos elementos visuais. Non se admitirán imaxes creadas con IA. 
3.	 Calidade técnica (máximo 5 puntos)
Calidade da imaxe, independentemente do dispositivo empregado. 
4.	 Valoración do público (10 puntos)
As fotografías con maior número de votos en cada categoría obterán 10 puntos.

Premios
Os premios de ambas categorías —público xeral e estudantado—, incluirá:

-	 Unha cámara Fujifilm Instax Mini Evo
-	 Unha funda para gardar a cámara
-	 Un recambio de papel fotográfico

Consideración final 
O incumprimento das bases da convocatoria, así como a ocultación de datos, a súa alteración ou 
manipulación, poderá ser causa de desestimación e, no seu caso, de devolución do premio percibido. 

Política de protección de datos 
Os datos persoais solicitados recóllense coa única e exclusiva finalidade de permitir e facilitar a participación 
neste concurso e poder comunicarlles o seu resultado ás persoas participantes no tempo e na forma. Estes 
datos son recollidos e tratados pola Unidade de Cultura Científica e da Innovación da Universidade de Vigo. 
Máis información sobre protección de datos e dereitos dixitais: - Lei orgánica 3/2018, do 5 de decembro, 
de protección de datos persoais e garantía dos dereitos dixitais - Información sobre protección de datos da 
Universidade de Vigo: https:// www.uvigo.gal/proteccion-datos

